
ஶ்ரீக³ணேஶாய நம:॥
ௐ ஸப்தாஶ்வம் ஸமாருஹ்யாருணஸாரதி²முத்தமம் ।
ஶ்வேதபத்³மத⁴ரம் தே³வம் த்வாம் ஸூர்யம் ப்ரணமாம்யஹம் ॥ 1॥
ப³ந்தூ⁴கபுஷ்பஸங்காஶம் ஹாரகுண்ட³லபூ⁴ஷணம் ।
ஏகசக்ரத⁴ரம் தே³வம் த்வாம் ஸூர்யம் ப்ரணமாம்யஹம் ॥ 2॥
லோஹிதஸ்வர்ணஸங்காஶம் ஸர்வலோகபிதாமஹம் ।
ஸர்வவ்யாதி⁴ஹரம் தே³வம் த்வாம் ஸூர்யம் ப்ரணமாம்யஹம் ॥ 3॥
த்வம் தே³வ ஈஶ்வர: ஶக்ரப்³ரஹ்மவிஷ்ணுமஹேஶராட் ।
பரம் த⁴ர்மம் பரம் ஜ்ஞாநம் த்வாம் ஸூர்யம் ப்ரணமாம்யஹம் ॥ 4॥
த்வம் தே³வலோககர்தா ச கீர்த்யாத்மா கரணாம்ஶகம் ।
தேஜோ ருத்³ரத⁴ரம் தை³வம் த்வாம் ஸூர்யம் ப்ரணமாம்யஹம் ॥ 5॥
ப்ரு’தி²வ்யப்தேஜோ வாயுஶ்சாத்மாப்யாகாஶமேவ ச ।
ஸர்வஜ்ஞம் ஶ்ரீஜக³ந்நாத²ம் த்வாம் ஸூர்யம் ப்ரணமாம்யஹம் ॥ 6॥
அக²ண்ட³மண்ட³லாகாரம் வ்யாப்தம் யேந சராசரம் ।
க³க³நாலிங்க³மாராத்⁴யம் த்வாம் ஸூர்யம் ப்ரணமாம்யஹம் ॥ 7॥
நிர்மலம் நிர்விகல்பம் ச நிர்விகாரம் நிராமயம் ॥
ஜக³த்கர்தா ஜக³த்³த⁴ர்தாஸ்த்வாம் ஸூர்யம் ப்ரணமாம்யஹம் ॥ 8॥
ஸூர்யஸ்தோத்ரம் ஜபேந்நித்யம் க்³ரஹபீடா³விநாஶநம் ।
த⁴நம் தா⁴ந்யம் மநோவாஞ்சா² ஶ்ரிய: ப்ராப்நோதி நித்யஶ:॥ 9॥
ஶிவராத்ரிஸஹஸ்ரேஷு க்ரு’த்வா ஜாக³ரணம் ப⁴வேத் ।
யத்ப²லம் லப⁴தே ஸர்வம் தத்³வை ஸூர்யஸ்ய த³ர்ஶநாத் ॥ 10॥
ஏகாத³ஶீஸஹஸ்ராணி ஸங்க்ராந்த்யயுதமேவ ச ।

ஸப்தகோடி³ஸு த³ர்ஶேஷு தத்ப²லம் ஸூர்யத³ர்ஶநாத் ॥ 11॥
அஶ்வமேத⁴ஸஹஸ்ராணி வாஜபேயஶதாநி ச ।
கோடிகந்யாப்ரதா³நாநி தத்ப²லம் ஸூர்யத³ர்ஶநாத் ॥ 12॥
க³யாபிண்ட:³ பரம் தா³நே பித்ரு’ணாம் ச ஸமுத்³த⁴ரம் ।
த்³ரு’ஷ்ட்வா ஹ்யக்³ர்யேஶ்வரம் தே³வம் தத்ப²லம் ஸமவாப்நுயாத் ॥ 13॥
அக்³ர்யேஶ்வரஸமோபேதோ ஸோமநாத²ஸ்ததை²வ ச ।
கைதா³ரமுத³கம் பீத்வா புநர்ஜந்ம ந வித்³யதே ॥ 14॥
ஸூர்யஸ்தோத்ரம் படே²ந்நித்யமேகசித்த:ஸமாஹித: ।
து:³க²தா³ரித்³ர்யநிர்முக்த:ஸூர்யலோகம் ஸ க³ச்ச²தி ॥ 15॥
இதி ஸூர்யஸ்தோத்ரம் ஸம்பூர்ணம் ॥

